
БЕЛАРУСКI ВЕРСАЛЬ

10 студзеня 1598 г. “месца Рожаная” было
набыта слонiмскiм старостам, затым канцлерам
ВКЛ Львом Сапегам. Самыя першыя з ружан-
скiх запiсаў адносяцца да 1602 г. У iх гавары-
лася аб будаўнiчых працах без указання канкр-
этнага месца. Запiсы 1611 г. ускосна сведчаць аб
завяршэннi работ па будаўнiцтве палаца. Перша-
пачаткова яго план быў падобны да плана пала-
ца ў Ксенж-Велькi (Польшча), якi быў узведзе-
ны ў 1585 – 1595 гг. майстрам з Фларэнцыi Санцi
Гучы. Iснуе версiя, што аўтарам першага Ружан-
скага палаца мог быць альбо сам Гучы, альбо
яго вучань. Палац быў пабудаваны ў стылi iта-
льянскага барока. Пасля смерцi Льва Сапегi ў
1633 г. палац перайшоў да яго старэйшага сы-
на Яна Станiслава. Але ў 1635 г. той памёр. На-
ступным уладальнiкам стаў Казiмiр Леон – трэцi
сын Льва Сапегi. Да 1640-х гг. была праведзе-
на перабудова палаца iтальянцам Джаванi Ба-
тыстам Джыслiнi. Палац стаў прадстаўляць са-
бой даволi шыкоўны будынак з рысамi барока.
Ён меў 2 паверхi i быў крыжападобным у плане.
Палац упрыгожвалi 3 вежы. У 1656 г. Казiмiр
Леон памёр i Ружанскi палац перайшоў да яго
далёкага сваяка i хрэснiка Паўла Яна Сапегi,
ад якога ў 1665 г. яго малодшаму сыну Леону
Базылю. Апошняму было толькi 5 гадоў, таму
апекуном усёй маёмасцi стала яго мацi, а затым
старэйшы брат Казiмiр Павел Ян, якому пасля
смерцi Леона Базыля ў 1686 г. перайшлi Ружа-
ны. Вясной 1706 г. падчас Паўночнай вайны Ру-
жанскiя ўладаннi былi спалены i спустошаны. Iх
удалося выкупiць толькi ў 1714 г. Ежы Станi-
славу Сапегу. Пасля смерцi апошняга распара-
джацца яго спадчынай стала другая жонка Тэа-
дора з роду Перасвет-Солтан. 1746 г. яна адда-
ла замуж сваю адзiную дачку Крысцiну Розу
за князя Казiмiра Масальскага. У пасаг Крыс-
цiне былi аддадзены Ружаны. Маладыя ўзялi-
ся за аднаўленне палаца, якое было завершана
ў 1750-х гг. Будаўнiцтва вялося па праекце ка-
ралеўскага архiтэктара Яна Зыгмунта Дэйбля.
Спадчыннiкамi ўладанняў бяздзетных сваякоў з
1773 г. сталi Аляксандр i Магдалена Сапегi, пры
гаспадараннi якiх пачалося адраджэнне Ружан-
скага палаца i самiх Ружан. Працы па перабу-
дове выконвалiся пад кiраўнiцтвам прыдворна-
га архiтэктара Сапегаў саксонца Яна Самуэля
Бекера. З левага боку ад палаца быў пабудава-
ны тэатральна-манежны корпус. Быў закладзе-

ны падмурак карцiннай галерэi. Усе будынкi вы-
рашалiся ў стылi ранняга класiцызму. Паралель-
на палацу па восi сiметрычна была размешчана
ўязная брама, якая злучала 2 двухпавярховыя
жылыя флiгелi для аховы i канцылярыi. Варо-
ты мелi выгляд трыумфальнай аркi, у якой быў
цэнтральны праезд i 2 бакавыя. Перад варотамi
на пастаменце стаяла скульптура жанчыны, ру-
ка якой паказвала ў бок Бярозы Картузскай, дзе
былi пахаваны Сапегi. Славiўся палац у Ружанах
сваiм паркам, якi знаходзiўся на познач ад пала-
ца. У парку былi купальня, грот, дом садоўнiка,
“двор Венеры”, летнi тэатр. Важным элементам
парка былi вадаёмы. На старажытных валах бы-
лi ўзведзены каскадныя лесвiчныя схiлы. У пей-
зажную зону ўваходзiў звярынец у выглядзе пра-
бiтага прасекамi ляснога масiву. Ружанскi па-
лац называюць “беларускiм Версалем”, бо яго
планiроўка нагадвала французскi Версаль. Пас-
тупова Ружаны страцiлi статус галоўнай рэзiд-
энцыi Сапегаў. На перабудову былi выдаткава-
ныя вельмi вялiкiя сродкi. Маёнтак наблiжаўся
да спусташэння. У 1786 г. па iронii лёсу палацавы
ансамбль выкарыстоўваўся пад ... суконную фаб-
рыку. Работы па перабудове палаца ў Ружанах
так i не былi завершаны. А пасля другога падзе-
лу Рэчы Паспалiтай у 1793 г. Аляксандр Сапега
аддаў Ружанскi палац у арэнду прадпрымаль-
нiку Мордуху Пiнесу. Гэту практыку працягвалi
i наступныя ўладальнiкi. Пасля паўстання 1830-
1831 гг. усе зладаннi Сапегаў былi адабраны ў
расiйскую казну i потым палац здаваўся ў арэнду
пад ткацкую вытворчасць. У 1914 г. у вынiку па-
жару, наўмысна выклiканага прачкай, згарэў га-
лоўны i адзiн з бакавых карпусоў. У 1930-х гг. па-
лац быў часткова рэстаўраваны, а ў 1944 г. зноў
абабраны фашыстамi. Яны ж спалiлi i апошнюю
невялiкую ткачкую фабрыку. Пасля Вялiкай Ай-
чыннай вайны стан Ружанскага палаца доўгi час
заставаўся гнятлiва безнадзейным. Палац не ад-
наўляўся. Рэшткi палацавых сцен руйнавалiся.
Летам 2008 г. на тэрыторыi палацавага комплек-
су пачалiся раскопкi i рэстаўрацыя. За 5 гадоз
адрэстаўраваны заходнi i ўсходнi флiгелi, плану-
ецца ўзнаўленне паўднёвага корпуса палаца, дзе
знаходзiлiся тэатр i манеж. Тут размесцяцца гат-
эль i тэатр. Рэшткi збудаванняў будуць закан-
серваваныя.

1. http://be.wikipedia.org/wiki/Сапегi.
2. http://news.tut.by/society/216421.html

